
2026مئی  9اوننگ گوجری  نيوز  بوليٹن  
************************ 

 يوه  آکاشوانی  جموں  ہے  محمد  اکرم  تے  نصرت  تيں  خبر سُنو۔ 
********************* 

HEADLINES 
۔ليفٹينٹ  گورنر  منوج  سنہا  نے  نشہ  مُکت  جموں  کشمير  مہم  غا  حصہ  گا  طور  ور  ١
نہہ  شموليت  کی۔اس  دوران  لوکاں  ور  زور  پايو  گيو  کہ   اننت  ناگ  مانہہ  پد  ياترا  ما 

طے  خاموشی  توڑيں۔ وے  نشہ  غے  خلاف  جنگ  جتن  واس   
۔مرکزی  وزير  مملکت  ڈاکٹر جتندر  سنگه نے  جموں  کشمير  مانہہ  لاوينڈر  معشيت   ٢

نانہہ  فروغ  دين  واسطے  ممبئی  مانہہ  سی۔ايس۔آئی۔آر  خريدو۔و۔فروخت  کنندگان  غو   
 مجازی  طور  ور  افتتاح  کيو۔ 

۔ليفٹينٹ  جنرل  اين  ايس  راجا سُبرامنی  نانہہ  دفاعی  سٹاف  غو  سربراه مقرر  کيو  گيو  ٣
مئی  نانہہ  چارج  سنبهاليں  گا۔ 30ہے  وه     
واسطے     2027۔پوره  جموں  صوبہ مانہہ  پہلی  واری  جديد  طريقہ  نال   مردم  شماری ۴

مئی  تيں  لوک  اپنی  معلومات  خود  اپ  لوڈ   کرسکيں   17تياری  نے  زور  پکڑ  ليو  ہے  
گا۔   

۔محکمہ  موسميات   نے  پلک    تيں  موسم  مانہہ  بدلاو  غی  پيشن  گوئی  کی  ہے   ۵
جموں  کشمير  مانہہ  اسمان  مانہہ  بدل  بارش  تيں گرج  چمک  غے  نال  بارش  تے   

 آندهی  چکهڑ  غا  وی  امکان  ہيں۔ 
********************* 

LG  JK  DRUG  FREE 
ليفٹينٹ  گورنر  منوج  سنہا  نے  اج  اننت  ناگ  مانہہ  منشيات  تيں  پاک  جموں  کشمير   

مہم  غے  تحت  ايک  پد  ياترا  مانہہ  شرکت  کی  تے  عوامی  اجتماع  سنگ  خطاب   
کيو۔انُہاں  نے  لوکاں  تيں  اپيل  کی  کہ  وه  منشيات  غے  خلاف  خاموشی  توڑيں  تے   

اس  بدت  نانہہ  ختم  کرن    واسطے  متحد  ويں۔  انُہاں  نے  کہيو  کہ  منشيات  غو  خاتمو  
صرف  پورا  معاشره   غی  مشترکہ  کوشش  تيں  ہی  ممکن  ہے۔انُہاں نے  زور  دتو  کہ    

ہنُ  مرکزی  زير  انتظام   علاقہ  غا  ہر  حصہ  مانہہ ،  چاہے  سکول  وے ،  کالج  وے ،   
ڈ  غو  ميدان  وے ،  قصبو  وے،  گراں  وے  يا  تهيٹر،  ہر  جگہ  اس  مہم  گهر  وے،  کهي

نانہہ  چلايو  جے  غو  تے  منشيات  غا  نقصانات  بارے  آگاہی  پهيلائی  جے  غی۔انُہاں    
 نے  مزيد  اس  طرح  کہيو۔۔۔۔۔۔۔۔۔۔۔ 

******************** 
BIKE RALLY  POONCH 

اسے  دوران ،  جموں  خطہ  مانہہ  وی  منشيات  غے  خلاف  مہم  زور۔و۔شور  نال  جاری  
ہے۔  ضلع  انتظاميہ  پونچه  نے  محکمہ  سماجی  بہبود  غے  نال  مل  غے   اج  منشيات   

تيں پاک  معاشره  غا  پيغام  نانہہ  فروغ   دين  واسطے  ايک  موٹر سائيکل  ريلی  غو   
انعقاد  کيو۔اس  ريلی  مانہہ  افسراں،  نوجوان  رضاکاراں ،  طلبہ  تے  سيول  سوسائٹی  غا  

ارکان  نے  بڑه  چڑه  غے  حصو  ليو۔  اعلی  افسراں  نے  ريلی  نانہہ  چهنڈی  دس  غے   
روانہ  کيو ۔  ريلی  بکه  بکه  اہم  علاقاں  تيں  گزُری،  جت  نعره  تے  بينر  غے  ذريعے    



خلاف  پيغام  دتا  گيا۔  افسراں نے  والدين،  اساتزه  تے سماج  غا  تمام    منشيات  غے  
طبقاں  تيں  اپيل  کی  کہ  وه  منشيات  غے  خلاف  اس  جنگ  مانہہ  حصو  ليں  تے   

نوجواناں  واسطے  ايک  صحت  مند  تے  نشہ  تيں پاک  مستقبل  نانہہ  يقينی  بناويں۔  اس  
بارے  مزيد  معلومات  ديتا  واں  ڈی۔سی  پونچه  اشوک  کمار  شرما  نے  اس  طرح    

 کہيو۔۔۔۔۔۔۔۔۔۔۔۔ 
********************* 

MoS CSIR 
غا     2026سی۔ايس۔آئی۔آر   ،  آئی۔آئی۔آئی۔ايم،  جموں  غی  جانب  تيں  لاوينڈر   تقريب

ابتدائی  پروگرام  غا  طور  ور  اج   ممبئی  مانہہ،  سی۔ايس۔آئی۔آر  اننويشن  کمپليکس   
مانہہ ،  اروما  انڈسٹری ۔فارمر   ميٹ  گو  انعقاد   مرکزی  وزير  ڈاکٹر  جتندر  سنگه  نے   
کيو۔    يوه   پروگرام  خوشبودار   فصلاں  تے  زرعی  جدت  غا  شعبہ  مانہہ  بهارت  غی   
بدهتی  وی  ترقی  نانہہ  اجُاگر  کرے۔ اس  پروگرام  مانہہ  کسان،  سائنسدان  تے  صنعت   

تيں  وابستہ  ماہرين نے   شرکت  کی۔خاص  طور  ور  بهدرواه  تے  جموں  کشمير  غا   
ں تيں  آيا وا  افراد  اس  مانہہ  شامل  تها۔  اس  غو  مقصد  بازاراں  تيں  رابطاں  ديگر  علاقا

نانہہ  مضبوط  بنانو  تے  خطہ  مانہہ  ليونڈر   ور  مبنی  مضبوط  معيشت  نانہہ  قائم     
کرنو  تهو۔اجتماع  سنگ  خطاب  کرتا  واں  ڈاکٹر  جتندر   سنگه  نے  سی۔ايس۔آئی۔آر ،  

آئی۔آئی۔آئی۔ايم  جموں  گا  ڈائيکرٹر  ڈاکٹر  زبير  احمد تے  انُ  غی  ٹيم  نانہہ   
خريدو۔و۔فروخت  کنندگان  غی  اس  ميٹنگ  ور  مبارک  باد  دتی۔انُہاں  نے  کہيو  کہ  يوه   

قدم   سی۔ايس۔آئی۔آر  اروما  مشن  تے  جموں  کشمير  مانہہ  پرپل  ريوليوشن  غی  بدهتی   
 وی  کاميابی  غی  عکاسی  کرے۔ 

******************* 
NEWS CDS 

حکومت  نے  ليفٹينٹ  جنرل  اين۔ايس  راجا  سُبرمنيم  نانہہ  اگلو  چيف  آف  ڈيفنس  سٹاف   
مقرر  کيو  ہے۔وزارت  دفاع  نے  کيو  ہے  کہ  ليفٹينٹ  جنرل   سُبرامانی  چارج  سنبهالن   

غی  تاريخ  توں  اگلا  احکامات توڑی  فوجی  امور  گا  محکمہ  گا  سيکرٹری  گا  طور  ور   
مئی  نانہہ  جنرل  انل  چوہان  غی  ملازمت  گی  مُدت  پوری  ہون     30کم  کريں  گا ۔ وے 

غے  بعد  اپنو عہدو  سنبهاليں  گا۔  ليفٹينٹ  جنرل  سُبرامانی  ايک  اعلی  اعزاز   افسر  ہيں  
  2025جن  غی  چار دہائياں  تيں  زياده  گی  ممتاز  خدمات  ہيں۔  وے  اس  وقت  ستمبر 
يں قومی  سلامتی  کونسل  سيکرٹريٹ  مانہہ  ملٹری  ايڈووائزری  گا  طور  ور  خدمات   ت

انجام  ديں  گا ۔  اس  تيں قبل  انُہاں  نے  وائس  چيف  آف  آرمی  سٹاف  تے  جنرل  افسر   
کمانڈ  ان  چيف  سينٹرل  کمانڈ  گا  طور  ور  کم  کيو  ہے۔اس  تيں  علاوه  مغربی  تے   

 شمالی  محازاں ور  کليدی  اپُريشنل  فارميشن  غی  کمانڈ کی۔
******************* 
CENSUS  PREP 

آئينده  مردم  شماری  غی  تيارياں  نے  جموں  خطہ  غا  بکه بکه  ضلعاں  مانہہ  رفتار   
مکمل  طور  ور  جديد  طريقہ    2027پگڑ  لی  ہے۔ملک  مانہہ  پہلی  واری   مردم  شماری

سنگ  وے  غی،   تے  اس  بڑا  عمل  غی  تياری  ضلع  ادهمپور  مانہہ  شروع  ہو  چُکی   
ہے۔ضلع  گا  نمائنده  غے  مطابق،  ڈپٹی  کمشنر  منگا  شرپا  نے  دسيو  کہ  شہری  اپنا   
کہراں  غی  تفصيلات  آن  لائين  سرکاری  مردم  شماری  پورٹل  ور  پہلاں  تيں  درج  کر  

تاريخ  تيں  اگلہ  مہينہ  غی  پہلی  تاريخ  توڑی   لوک  اپنا  خاندان،  کہر  تے    17سکيں۔



حالات  غی  معلومات  اپ  لوڈ  کرسکيں  گا ،جن  غی  بعد  مانہہ  اہلکاراں   سماجی۔و۔معاشی 
غے  ذريعے  تصديق  کی  جے  غی۔انتظاميہ  نے  يقين  دہانی  کرائی  کہ  تمام  معلومات    

مکمل  طور  ور  خفيہ  رکهيا  جيں  گا ، تے  عوام تيں  بهرپور  تعاون  غی  اپيل  کی  گئی   
ہے۔اس بارے  مزيد  معلومات  ديتا  واں  ڈی۔سی  ادهمپور  منگا  شرپا  نے  اس  طرح   

 کہيو۔۔۔۔۔۔۔۔۔۔۔۔۔ 
********************** 

DIC  RBN 
ضلع  رام بن  غو ،صنعتی  مرکز،  نوجواناں  نانہہ  صنعت  غی  ترقی  تے  اپنا  روزگار  در  

راغب  کررہيو  ہے۔  اس مقصد  واسطے  پی۔ايم۔ای۔جی۔پی،  نکہ  چهوٹا  تے  درميانہ    
درجہ  غا  کاروبار،  جيسی  سکيم  نافذ  کی  جارئی  ہيں۔  ضلع  صنعتی  مرکز  رام  بن    

مانہہ  مقامی  نوجواناں  تے  کاروباری  افراد  واسطے ورکشاپ  تے  آگاہی  کيمپ  منعقد   
کيو  جارہيو   ہے،  تانجے  لوک  اپنا  روزگار  تے  ہنُر  مندی  نانہہ  فروغ  دے  سکيں ۔  

جن  مانہہ  پی۔ايم  وشوکرما  سکيم  وی  شامل  ہے۔ محکمو  نکہ  صنعتی  اداره ،  دستکاری  
کز اں  نانہہ  فروغ  دے  رہيو  ہے،  تانجے  نوجوان ، نوکری  تلاش  کرن   تے  خدمت  مر 

آلا  نی  بلکہ ،  دوجاں  نانہہ  وی  کم  دين  غے  قابل  بنيں۔ايسا   کيمپ  مانہہ   بکه  بکه   
سرکاری  صنعتی  پالسياں  تے  سبسڈی  غا  بارا  مانہہ  وی  آگاہی  دتی  جے  غی،  جن   

مانہہ  اين۔سی۔ايس۔ايس  وی  شامل  ہے۔  اس  بارے  مزيد  معلومات  ديتا  واں،  رام بن  غا  
ضلع  صنعتی  مرکز  غا  جنرل  منيجر ،  رويندر  کمار  نے  اس  طرح  کہيو۔۔۔۔۔۔۔۔۔۔۔۔۔۔    

******************* 
GAUTAM  GAMBHIR  KATRA 

بهارتی  کرکٹ  ٹيم  غا  ہيڈ  کوچ  گوتم  گمبهير  نے  اج  اپنا  اہل  خانہ  غے  نال  کٹڑا   
مانہہ  شری  ماتا  ويشنو  ديوی  غا  دربار  مانہہ  حاضری  دتی  تے  دُعا  منگی۔  مارا   

ضلع  نمائنده  غے  مطابق ،  سخت  حفاظتی  انتظامات  غے  بشکار  گوتم  گمبهير   نے   
ملک  مانہہ  امن،  خوشحالی  تے  بهارتی  کرکٹ   ٹيم  غی  مسلسل  کاميابی  واسطے  دُعا   

کی۔  مندر  انتظاميہ  غی  جانب  تيں  ان  غو  پرُتپاک  استقبال  کيو  گيو ،  جد کہ  رستہ   
مانہہ  موجود  عقيدت  مند،   معروف  بلے  باز  نانہہ  ديکه  غے  بے  حد  خوش  ہوا۔  کئی  

ياں  نے  انُ  غے  نال  اپنی  تصوير  وی  لی۔  ذرائع  ابلاغ  سنگ  گل  کرتا  واں  گوتم  ياتر 
گمبهير  نے اس  طرح  کہيو۔۔۔۔۔۔۔۔۔۔    

********************** 
LoC  MED  SERVICES 

سرحد  غے  نيڑے  ره  رہيا  لوکاں  گا  بواں  ور  طبی  سہوليات  مہيا  کرايا  جان  تے   
سرمائی  موسم غے  دوران  صحت  غی  ديکه  بهال  بارے  بيداری  عام  کرن غا  مقصد   
سنگ  ايوش  محکمہ  راجوری  نے  سرحد  غے  نيڑے  گا  گراں  اپر  جٹہ  مانہہ  مفت   

طبی  کيمپ  گو  انعقاد  کيو۔اس  دوران  بکه  بکه  شعبہ  جات  گا  ماہر  ڈاکٹراں نے  مفت   
صحت  غی  جانچ  تے  مقامی  لوکاں  نانہہ  طبی  صلاح  دتی۔مقامی  لوکاں  مانہہ  اس  

دوران  مفت  ضروری  ادويات  وی  تقسيم  کی  گئی ۔آکاشوانی  غا  خبراں  آلا  شعوبہ  سنگ  
ياقت  نے  اس  طرح  کہيو۔۔۔۔۔۔۔۔۔۔۔۔۔ گل  کرتا  واں  ڈاکٹر  ل   

*********************** 
WEATHER 



محکمہ  موسميات  نے  اج  توڑی  پورا  خطہ  مانہہ  موسم  عام  طور  ور  خشک  رہن  غی  
مئی  توڑی  موسم  مانہہ  تبديلی  غا  اثار    12مئی  تيں  10پيشن  گوئی  کی  ہے۔  البتہ  

ہيں۔  تے   موسم  غا  زياده  تر  ابرآلود  رہن  غی  امُيد  ظاہر  کی  گئی  ہے۔  اس  عرصہ   
مانہہ  بکه   بکه  جگہاں  ور  ہلکی  تيں  درميانہ  درجہ  غی  بارشاں  تے اندهی  چکهڑ   

غو  وی  امکان  ظا ہر  کيو  گيو  ہے۔اس  بارے  گل  کرتا  واں  محکمہ  موسميات  غا   
 ڈائريکٹر  مختار  احمد  نے  اس  طرح  کہيو۔۔۔۔۔۔۔۔۔۔ 

********************* 


